OPĆINSKI SUD U KAKNJU

PRAVILNIK
o postupku prijema, kriterijima za izbor i postupku izbora

sudskih pripravnika -volontera u Općinskom sudu u Kaknju
Kakanj, septembar 2018. godine

Na osnovu člana 31., a u vezi sa članom 45. i članom 46. Zakona o sudovima u Federaciji Bosne i Hercegovine („Službene novine Federacije BiH“, broj 38/05, 22/06, 63/10, 72/10, 7/13 i 52/14), člana 8. tačka j) Pravilnika o unutrašnjem sudskom poslovanju („Službeni glasnik BiH“, broj 66/12, 54/17 i 60/17),  predsjednik Općinskog  suda u Kaknju donosi

PRAVILNIK
o postupku prijema, kriterijima za izbor i postupku izbora

sudskih pripravnika -volontera u Općinskom sudu u Kaknju
I- OSNOVNE ODREDBE

Član 1.
Ovim pravilnikom utvrđuje se postupak prijema, kriteriji za izbor i postupak izbora sudskih pripravnika-volontera (u daljnjem tekstu: pripravnici-volonteri), VII stepen stručne spreme ili visokog obrazovanja Bolonjskog sistema studiranja.

Član 2.

Pod pripravnikom-volonterom, u smislu ovog pravilnika, podrazumijeva se lice koje se poslije stečene visoke stručne spreme prima u Sud, na stručno osposobljavanje za samostalan rad u struci, bez zasnivanja radnog odnosa.

Lice koje nakon stečene visoke stručne spreme ima ostvaren radni staž u struci ili radno iskustvo u struci stečeno volontiranjem od dvije godine ili više ne može se primiti na stručno osposobljavanje kao pripravnik-volonter.

II- POSTUPAK PRIJEMA PRIPRAVNIKA-VOLONTERA
Član 3.

Odluku o potrebi prijema pripravnika-volontera donosi predsjednik Suda u skladu sa brojem pripravnika-volontera, predviđenim Pravilnikom o unutrašnjoj organizaciji i sistematizaciji radnih mjesta Općinskog suda u Kaknju, te pribavljenim saglasnostima nadležnog Ministarstva za pravosuđe i upravu, Ministarstva finansija i Komisije za davanje prethodne saglasnosti za popunu upražnjenih radnih mjesta u kantonalnim organima uprave i ostalim organima i ustanovama koje se u cjelosti ili djelimično finansiraju iz Budžeta Zeničko-dobojskog kantona.
Član 4.

Na osnovu odluke i saglasnosti iz člana 3. ovog pravilnika, predsjednik Suda raspisuje javni konkurs koji sadrži:

1. naznaku da se radi o prijemu pripravnika-volontera;

2. opće uslove utvrđene u članu 25. Zakona o državnoj službi u Federaciji Bosne i Hercegovine;

3. vrstu visoke stručne spreme;

4. naznaku da se izbor i prijem pripravnika-volontera vrši u skladu sa kriterijima utvrđenim u ovom pravilniku;

5. napomenu da se pripravnik-volonter prima u Sud na stručno osposobljavanje za samostalan rad u struci, bez zasnivanja radnog odnosa, najduže na period do dvije godine

6. spisak potrebnih dokumenata kojima se dokazuje ispunjavanje uslova konkursa;

      rok za podnošenje prijava, mjesto i način dostavljanja.

Javni konkurs za prijem pripravnika-volontera objavljuje se u jednim novinama koje izlaze najmanje u 15 dana, web stranici Suda i oglasnoj ploči Službe za zapošljavanje Kakanj.

Rok za podnošenje prijava je 15 dana od dana objave konkursa.

Rok za podnošenje prijava počinje teći narednog dana od dana objavljivanja javnog konkursa u novinama, odnosno web stranici Suda, računajući od dana posljednje objave.

III- KRITERIJI ZA IZBOR PRIPRAVNIKA-VOLONTERA
Član 5.

Za izbor pripravnika -volontera u Sudu utvrđuju se slijedeći kriteriji:

1. prosjek ocjena završenog studija;

2. trajanje nezaposlenosti nakon sticanja diplome visoke stručne spreme, prema evidenciji nadležne službe za zapošljavanje;

3. invalidnost.

Kandidati koji se prijave na javni konkurs za prijem pripravnika- volontera uz prijavu prilažu dokaze za vrednovanje kriterija iz stava 1. ovog člana.

Dokazi moraju biti u originalu ili ovjerenoj fotokopiji.

Ukoliko kandidat ne dostavi dokaz za neki od kriterija iz stava 1. ovog člana, neće biti bodovan po tom osnovu.

Član 6.
Za prosjek ocjena završenog studija dodjeljuju se slijedeći bodovi:

1. Kod sistema ocjenjivanja od „pet“ do „deset“:

	Za prosjek ocjena od 6,50 do 6,99
	3 boda

	Za prosjek ocjena od 7 do 7,49
	5 bodova

	Za prosjek ocjena od 7,50 do 7,99
	7 bodova

	Za prosjek ocjena od 8 do 8,49
	9 bodova

	Za prosjek ocjena od 8,50 do 8,99
	11 bodova

	Za prosjek ocjena od 9 do 9,49
	13 bodova

	Za prosjek ocjena od 9,50 do 9,99
	15 bodova

	Za prosjek ocjena 10
	20 bodova


2. Kod sistema ocjenjivanja od „jedan“ do „pet“:

	Za prosjek ocjena od 2,50 do 2,99
	3 boda

	Za prosjek ocjena od 3 do 3,49
	6 bodova

	Za prosjek ocjena od 3,50 do 3,99
	9 bodova

	Za prosjek ocjena od 4 do 4,49
	12 bodova

	Za prosjek ocjena od 4,50 do 4,99
	15 bodova

	Za prosjek ocjena 5
	20 bodova


Član 7.

Za trajanje nezaposlenosti nakon sticanje visoke stručne spreme dodjeljuje se sljedeći broj bodova:

	Do tri mjeseca
	2 boda

	Od tri do šest mjeseci
	4 boda

	Od šest do devet mjeseci 
	6 bodova

	Od devet mjeseci do jedne godine
	8 bodova

	Od jedne do 1,5 godine
	12 bodova

	Od 1,5 do dvije godine
	16 bodova

	Od dvije do 2,5 godine
	18 bodova

	Od 2,5 do tri godine
	22 boda

	Preko tri godine
	26 bodova


Član 8.

Ako kandidat ima invalidnost 60% i više dodjeljuje se 5 bodova.

IV- POSTUPAK IZBORA PRIPRAVNIKA-VOLONTERA

Član 9.

Postupak izbora provodi Komisija za izbor ( u daljem tekstu: Komisija), koju imenuje predsjednik Suda. Komisija ima tri člana koji moraju imati visoku stručnu spremu.

Komisija usvaja Poslovnik o radu i bira predsjedavajućeg između svojih članova.

Član 10.

Komisija razmatra pristigle prijave i utvrđuje redoslijed kandidata na osnovu ukupnog zbira bodova dodijeljenih u skladu sa kriterijima iz člana 6.do 8. ovog pravilnika.

Nepotpune i neblagovremene prijave, kao i prijave kandidata koji ne ispunjavaju uslove javnog konkursa Komisija neće uzeti u razmatranje.

Član 11.

Predsjedavajući komisije dostavlja listu kandidata iz člana 10.stav 1. ovog pravilnika predsjedniku Suda. Lista kandidata iz prethodnog stava ovog člana sadrži: naziv liste sa nazivom ovog suda, mjesto ,datum i vrijeme sačinjavanja liste, redni broj koji označava redoslijed kandidata na listi, broj bodova ostvaren po kriterijima iz člana 6. do 8. ovog pravilnika i ukupan broj bodova, prebivalište i adresu kandidata, potpis predsjedavajućeg i članova komisije.

Član 12.

Predsjednik suda nakon razmotrene liste iz člana 11. ovog pravilnika, može odlučiti da se kandidati koji se nalaze na istoj testiraju radi provjere znanja iz sljedećih oblasti:

· krivične ( Krivični zakon Federacije BiH i Zakon o krivičnom postupku Federacije BiH)

· građanske (Zakon o parničnom postupku Federacije BiH, Zakon  vanparničnom postupku Federacije BiH, Zakon o izvršnom postupku Federacije BiH)

Član 13.

Znanje kandidata se provjerava kroz pismeni test koji sačinjava Komisija najranije pola sata prije utvrđenog termina testiranja. Test se sastoji od dvadeset pitanja na koja je ponuđeno tri odgovora od kojih je samo jedan tačan.

Kandidat prilikom rješavanja testa odgovara na svako pitanje označavanjem samo jednog od ponuđenih opcijskih odgovora.

Vrijeme rješavanja testa je 35 minuta.

Član 14.

Komisija prije početka testiranja ima obavezu da za svakog kandidata utvrdi: identitet, upozna kandidata o vremenu trajanja testa, načinu ponašanja za vrijeme rješavanja testa, uruči kandidatima test i prisustvuje testiranju tokom cijelog vremena rješavanja testa.

Za vrijeme rješavanja testa kandidatima nije dozvoljeno korištenje bilo kakve literature, elektronskih, tehničkih i drugih pomagala.

Član 15.

Nakon završetka testiranja Komisija odmah pristupa ocjenjivanju kandidata.

Za svaki tačan odgovor kandidatu se dodjeljuje 1 bod. Zbir svih bodova iz testa dodaje se na broj bodova ostvaren po kriterijima iz člana 6. do 8. ovog pravilnika. 

Komisija sačinjava zapisnik o testiranju u kom utvrđuje redoslijed sa brojem bodova koje je kandidat ostvario i isti odmah dostavlja predsjedniku suda.

Član 16.

Predsjednik suda nakon dostavljenog zapisnika iz člana 15. ovog pravilnika u roku od pet dana donosi odluku o izboru pripravnika-volontera u formi rješenja, a sa pripravnikom-volonterom zaključuje ugovor o stručnom osposobljavanju bez zasnivanja radnog odnosa.

Za pripravnika-volontera prima se kandidat sa najvećim brojem bodova, a ukoliko se prima dva ili više pripravnika-volontera prijem se vrši prema redoslijedu utvrđenom u zapisniku iz člana 15. ovog pravilnika.

Izuzetno od odredbe stava 2. ovog člana, u cilju zadovoljavanja principa iz člana 2. Zakona o državnoj službi u Federaciji Bosne i Hercegovine, ili nekog drugog propisa kojim je utvrđena prednost određenih kategorija lica kod zapošljavanja pri jednakim uslovima, može se izvršiti prijem kandidata i mimo redoslijeda utvrđenog u članu 15. stav 3. ovog pravilnika, pod uslovom da je taj kandidat ostvario najmanje jednu polovinu bodova koji je ostvario kandidat sa najvećim brojem bodova.

Član 17.

Rješenje o izboru i prijemu pripravnika-volontera dostavlja se kandidatu koji je izabran.

O izvršenom izboru i prijemu pripravnika-volontera, ostvarenom redoslijedu i broju bodova na listi kandidata, u pisanoj formi dostavlja se obavještenje svim kandidatima koji se nalaze na listi. 

Član 18.

Kandidati čije prijave nisu razmatrane zato što su neblagovremene, nepotpune ili zbog neispunjavanja uslova konkursa, mogu u roku od 15 dana od dana prijema obavještenja iz člana 17. ovog pravilnika izjaviti žalbu predsjedniku Suda.

Član 19.

Ovaj pravilnik stupa na snagu danom donošenja.

Broj:36 0 Su 045527 18 Su       

                                                                                                                   Predsjednik suda
Kakanj, 05.09.2018.godine                                                                         Eldar Zaimović
